
GOUVÈNÈ CUOMO ANONSE GRAN OUVÈTI SANT VALLEY TECH OF GRAVITY 

NAN BILDING ISTORIK QUACKENBUSH TROY 
 

Enkibatè Teknoloji pote nouvo lavi a bilding istorik la apre 15 ane ke li te rete vid 
 

Renovasyon bilding te jwenn sipò yon sibvansyon kapital $550,000 ki soti nan 
Konsèy Devlopman Ekonomik Capital Region 

 
Gouvènè Andrew M. Cuomo jodia te anonse gran ouvèti nouvo etablisman Tech Valley 
Center of Gravity andedan anba lavil bilding istork Quackenbush Troy. Grasa yon 
Sibvansyon kapital $550,000 nan Wonn lll Inisyativ Konsèy Devlopman Ekonomik 
Rejyonal Gouvènè Cuomo, enkibatè teknik la te fè patenarya avèk Quackenbush 
Properties, LLC pou pèfòme renovasyon $2.75 milyon nan renovasyon nan peyizaj 
Collar City epi kreye yon etablisman ki gran ase pou sipòte konpayi startup yo, stimile 
kreyasyon travay, ak ankouraje devlopman komèsyal toupatou nan Capital Region. 
 
“Tech Valley Center of Gravity jwe yon wòl esansyèl nan ede endistri teknoloji Capital 
Region kap fleri a,” te deklare Gouvènè Cuomo. “Nouvo etablisman sa ki lokalize 
andedan youn nan bilding ki pi istorik nan Troy pral bay startups lokal ak antreprenè yo 
resous yo bezwen pou reyèlman demare, e mwen fyè dèske eta te anmezi pou ede fè 
pwojè renovasyon sa a vini yon reyalite.”  
 
Etabli nan ane 2012, Tech Valley Center of Gravity ankouraje inovasyon manifakti 
grasa itilizasyon espas pataje pou devlope lide ak envasyon. Manm li yo gen ladan senk 
inivèsite, kat lekòl segondè, plis pase 300 antreprenè ak 40 konpayi, yo tout te sipòte 
kreyasyon plis pase 250 djòb nan rejyon an.  
 
Konsèy Devlopman Ekonomik Capital Region te idantifye Tech Valley Center of Gravity 
kòm yon pwojè priyorite nan Wonn III akoz de siksè ki te etabli ak etablisman objektif 
pou pote vil yo nan rejyon an nan lavi la nan avanse restorasyon ak itilizasyon yon 
pwopriyete istorik. Avèk adisyon nouvo manm yo ak yon enterè ki elve bò kote 
antreprenè ak startups yo, Tech Valley Center of Gravity rapidman te vini twò gran pou 
ansyen anplasman l nan 35 Fourth Street nan Troy e li pral okipe kounye a yon bilding 
20,000 pye kare ki date 158 ane pou pwochen dizan yo.  
 
Prezidan ak PDG Empire State Development Howard Zemsky te deklare, ouvèti yon 

nouvo lokasyon ki pi gwo “Tech Valley Center of Gravity se prèv yon inovasyon 
ekonomi kap grandi rapidman nan Capital Region e li pral pèmèt enkibatè a sipòte 
menm plis antreprenè lokal ak startups yo. Pwojè sa a se yon egzanp ekselan de 
envestisman ki entelijan, stratejik ki te rekòmande pa Konsèy Rejyonal la – li sipòte ak 
devlope ti biznis yo, kreye travay, epi ede pou revitalize yon zòn anba lavil nan 
kominote Upstate la.” 
 
Nouvo etablisman pral egalman loje Tech Valley Center of Gravity’s THINQubator, yon 
etablisman ki abilite timoun ak fanmi yo pou panse, kolabore, konpetans konstriksyon 
ak konsepsyon. Grasa eksperyans pratik, timoun yo eksplore syans, teknoloji, jeni, art, 
ak matematik nan yon fòma amizman, angaje.  
 
Yon lòt bilding Quackenbush 23,148 pye kare te deziyen kòm disponib e li pare pou 
lokasyon grasa pwogram Hudson Valley Community College's START-UP NY. START-
UP NY offri opòtinite nouvo ak pwolonje pou fonksyone san taks pou 10 ane nan oswa 
toupre kanpis kolèj oswa inivèsite nan Eta New York. 
 
Bilding Quackenbush kat etaj 50,000-pye kare, ki lokalize nan kwen Broadway ak Third 
Street, te konstwi nan ane 1857 e li te sèvi kòm yon magazen machandiz sèk jiska 
1937. Bilding lan te imedyatman loje biznis lokal yo anvan ke li te vid nan 2001.  
 
Prezidan Tech Valley Center of Gravity Laban Coblentz te deklare, “Sant Gravite a se 
yon mòd reyalizasyon pwojè sou alafwa inisyativ vizyon devlopman ekonomik Gouvènè 
Cuomo ak enèji pozitif gritty up-by-the-bootstraps Troy. Siksè nou soti nan twa bagay: 
inovasyon, kolaborasyon, ak kominote.” 
 
David Bryce, Pwopriyetè Quackenbush Properties, LLC te deklare, “Bilding 
Quackenbush tap dòmi pou plis pase yon deseni. Ouvè l a kominote a pral simen yon 
kwasans ki pral pran dimansyon sanzatann ak anbyans pozitif anba lavil Troy pral mete 
deyò. TVCOG sipòte tandans sa e li pral nouri l. Pwogram TVCOG deja ap grandi nan 
fason okenn nan nou te kapab prevwa.” 
 
Prezidan Inivèsite nan Albany ak Ko-Prezidan Konsèy Devlopman Ekonomik Capital 
Region Robert J. Jones te deklare, “The Tech Valley Center of Gravity bay aksè a lide, 
espas, teknoloji, ak kolaboratè kreyatif ki pral devlope nouvo jenerasyon inovatè ak 
opòtinite biznis nan Capital Region. Nou rekonesan avèk efò kontinyèl Gouvènè a pou 
ranfòse ekonomi rejyon an ak eta.” 
 
Depite Paul Tonko te deklare, “Re-oryante bilding istorik yo pèmèt kominote yo konekte 
eritaj ak devlopman ekonomik, e fon sa yo pral ede reyalize objektif sa a nan transfòme 
bilding Quakenbush an yon sant inovasyon ak kreyasyon. Mwen konplimante Gouvènè 
Cuomo paske li te rekonèt enpòtans pwojè sa a, e map rete tann pou m travay avèk 
biwo l pou asire ke bilding tankou sa yo pral jwe yon wòl enpòtan nan devlopman 
kominote nou yo.”  
 
Senatè Neil Breslin te deklare, “Ekspansyon Tech Valley Center of Gravity plis 

demontre kijan Troy ak tout Capital Region te alavangad resijans ekonomik New York. 
Pèmèt manm yo nan enkibatè a kontinye grandi pral plis simante repitasyon rejyon nou 
an kòm yon lidè nan ekonomi wo-teknoloji jodia.”  
 
Manm asanble John McDonald te deklare, “TCVOG reprezante ankò yon lòt egzanp 
sou revitalizasyon ki te ankou nan Vil Troy pou ane ki sot pase yo. Atenn pase l kòm 
yon sant manifakti, nap temwen yon nouvo epòk manifakti ak inovasyon kap dewoule 
devan zye nou e li enteresan ak rafrechisan. Mwen apresye sipò Inisyativ Konsèy 
Devlopman Ekonomik Rejyonal Gouvènè Cuomo te bay finansman enpòtan pou sipòte 
envestisman sektè prive nan bilding istorik sa a.” 
 
Egzekitif Konte Rensselaer Kathleen M. Jimino te deklare, “Konte Rensselaer te yon 
sipòtè ak envestisè nan Tech Valley Center of Gravity depi yo te prezante konsèp la 
katran de sa. Angajman nou nan makerspace sa a nan premye lokasyon l nan Troy epi 
pwolonje revitalizasyon nouvo kay nan bilding Quackenbush. Èske kalite panse andeyò 
bwat la ak envestisman ke nou fyè dèske nou te patisipe ladan esansyèl nan efò nou 
pou atire epi kenbe biznis yo pou fè konpetisyon nan yon ekonomi mondyal. Mwen 
felisite Gouvènè a ansanm avèk CERDC pou finansman ki te pote efò revitalizasyon sa 
nan lavi. Sipò kolektif ak efò ki te deja pote fwi kòm bilding Quackenbush ki deja ap 
gade lokatè yo kap pran avantaj nan pèspektiv antreprenè Tech Valley Center of 
Gravity jenere ansanm avèk lòt sèvis sipò enkli sila yo ki soti nan NYSTEC’s Ignite NY 
ak Estyè a. Jiska dat kolaborasyon sa a te jenere plis pase 100 djòb isit la nan Konte 
Rensselaer avèk atant plis pase 225 djòb total nan fen 2016 ki pral stimile ekonomi 
lokal nou an epi bay opòtinite pou rezidan nou yo ansanm avèk lòt biznis yo.”  
 
Majistra Troy Lou Rosamilia te deklare, “Ouvèti Sant Gravite a, ki lokalize nan bilding 
istorik Quackenbush isit la nan Vil Troy, pral aji kòm yon katalis pou kwasans ekonomik, 
favorize panse kreyatif epi solidifye vil nou an kòm pi gwo destinasyon pou boujònman 
startups ak antreprenè yo nan rejyon an. Mwen vle remèsye Gouvènè Cuomo, Eta New 
York ak Hudson Valley Community College sou deziyasyon yo nan Center Gravity kòm 
yon lokasyon START-UP NY ak Konsèy Devlopman Ekonomik Rejyonal pou 
envestisman yo ak angajamn nan efò revitalizasyon kontinyèl nou isit la nan Vil Troy.” 
 
Pou w jwenn plis enfòmasyon sou Tech Valley Center of Gravity, vizite www.tvcog.net.  
 
Pou w jwenn plis enfòmasyon sou THIN Qubator, vizite www.thinqubator.org.  
 
Konsènan Konsèy Devlopman Ekonomik Rejyonal yo 
Inisyativ Konsèy Devlopman Ekonomik Rejyonal (REDC) se yon eleman enpòtan nan 
apwòch Gouvènè Cuomo a envestisman Eta ak delvopman ekonomik. Nan lane 2011, 
Gouvènè Cuomo te kreye 10 Konsèy Rejyonal pou devlope plan estratejik alontèm pou 
kwasans ekonomik pou rejyon yo. Konsèy yo se patenarya piblik-prive ki fòme avèk 
espè lokal ak moun ki konsènen ki nan biznis, akademi, gouvènman lokal ak 
òganizasyon ki pa nan gouvènman. Konsèy Rejyonal yo te re-defini fason New York 
envesti nan dyòb ak kwasans ekonomik lè yo mete anplas yon apwòch ki baze sou 
kominote, apwòch soti anba pou monte ak kreye yon pwosesis konpetitif pou resous 

Eta a. Pou jwenn plis enfòmasyon sou Konsèy Rejyonal yo, ale sou sitwèb 
www.regionalcouncils.ny.gov. 

